
台湾・旋風出版社・民国 63:6 再版本より～主に細字双行から 

 

袪風の劑 

 

◆細字(P132)： 

六淫。風寒暑湿燥火也。六者之中・風淫為首。故経曰・風者百病之長也。至其変化・乃為他病・無

常方・然致自風気也。又曰・風者善行而数変・腠理開則灑然寒・閉則熱而悶。其寒也則衰飲食・其熱

也則消肌肉。 

蓋天地間唯風無所不入・人受之者・軽為感冒・重則為傷・又重則為中。然必其人真気先虚・営衛空

疎・然後外邪乗虚而入・経所謂邪之所湊・其気必虚是也。故中風之證・河間以為将息失宜・心火暴甚。 

丹渓以為湿生痰・痰生熱・熱生風。東垣以為本気自病・若以風為虚象者・所以治之有清熱化痰養血

順気之不同・而不專用袪風之薬也。 

按《内経》風論痿論痺論分為三篇。病原不同・治法亦異・丹渓常著論辨之。然歧伯曰・中風大法有

四・風痺其一也。故治痺諸方，亦次本門。 

 

 

☆小続命湯 

 

◆細字(P132)： 

陰虚火旺・痰随火湧・故不省人事。血虚風中左體・為左不遂。気虚風中右體・為右不遂。風中筋脈

則拘急・風中口面則喎邪・風中舌本則語渋。風湿中腰則腰痛。痙者項背強直・手足反張也。傷風有汗

為柔痙・以風能散気也。傷寒無汗為剛痙・以寒能澁血也。亦有血虚筋脈無所栄養而成痙者。 

凡中風口開為心絶・手撒為脾絶・眼合為肝絶・遺尿為腎絶・鼻鼾為肺絶・吐沫直視・髪直頭揺・面

赤如粧・汗綴如珠者・皆不治。或只見一二證・尚有得生者。 

《金匱》中風篇曰・寸口脈浮而緊・緊則為寒・浮則為虚・虚寒相搏・邪在皮膚。浮者血虚・脈絡空

虚・賊邪不瀉・或左或右・邪気反緩・正気則急・正気引邪・喎僻不遂・邪在於絡・肌膚不仁・邪在於

経・脊重不伸・邪入於腑・則不識人・邪入於臓・舌即難言・口吐涎沫。 

釋曰中絡者邪方入衛・尚在経絡之外・故但肌膚不仁・中経則入栄脈之中・骨肉皆失所養・故身體重

著。至中腑中臓・則離外而内邪入深矣。中腑必帰於胃者・胃為六腑之總司也。中臓必帰於心者・心為

神明之主也。風入胃中・胃熱必盛・蒸其津液・結為痰涎・胃之大絡入心・痰涎壅盛・堵其出入之竅・

故中腑則不識人也。諸臓受邪・迸入於心・則神明無主・故中臓者・舌縦難言・廉泉開而流涎沫也・廉

泉穴舌下・竅通於腎・津液之所出也。 

 

◆細字(P133)…小続命湯とその加味方に関する説明として記述されたもの… 

按中風有解表攻裏行中道三法・内外證倶有者・先解表而後攻裏。 

《医貫》曰・此治冬月直中風寒之的方・亦麻黄桂枝之変方・六経有余之表證・須従汗解・如有便溺

阻隔・宜三化湯・麻仁丸・通利之・然邪之所湊・其気必虚・世間内傷者多・此方終不可軽用也。 

昂按此方為治風套剤・今人罕用。然古今風方多従此方損益為治。 

喩嘉言曰・中風之脈・必有所兼・兼寒則浮緊・兼風則浮緩・兼熱則浮数・兼痰則浮滑・兼気則浮濇・

兼火則盛大・兼陽虚則脈微・兼陰虚則脈数・或細如糸・虚滑為頭痛・緩遅為営衛衰・然虚浮遅緩・正

気不足・尚可補救。急大数疾・邪不受制・必死無疑。 

若数大未至至急疾・尚有不死者。《保命集》曰・厥陰瀉利不止・脈沈遅・手足厥逆・膿血稠黏  此為

難治。宜麻黄湯・小続命汗之。謂有表邪宿於内・当散表邪・則臓腑自安矣。又曰厥陰風瀉・以風治

風・小続命消風散主之。 

 

◆本文(P133～P134)： 

易老六経加減法・ 

本方倍麻黄杏仁防風・名麻黄続命湯・治太陽中風・無汗悪寒。 

本方倍桂枝芍薬杏仁・名桂枝続命湯・治太陽中風・有汗悪風。 

本方去附子加石膏知母・名白虎続命湯・治陽明中風・無汗身熱・不悪寒。 

本方加葛根倍桂枝黄芩・名葛根続命湯・治陽明中風・身熱有汗・不悪風。 

本方倍附子加乾姜甘草・名附子続命湯・治太陰中風・無汗身涼。 

本方倍桂附甘草・名桂附続命湯・治少陰中風・有汗無熱。 

本方加羌活連翹・名羌活連翹続命湯・治中風六経混淆・繋之於少陽厥陰・或肢節攣急・或麻木不仁。 

 

◆細字： 

《玉機微義》曰・此方無分経絡・不辨寒熱虚実・雖多亦奚以為・易老治分六経・庶乎活法。 

 

◆本文： 

本方去防風防己附子白芍・加当帰石膏・即《古今録験》続命湯・治中風痱身不自収・口不能言・冒昧

不知痛処・或拘急不能転側・《録験》方去人参加乾薑黄芩荊瀝・即千金大続命湯・通治五臓偏枯賊風。 

☆侯氏黒散〈中風《金匱》〉(P134～135) 

 

◆本文(P134)： 

治中風四肢煩重・心中悪寒不足者。 

―細字：四肢煩重・風中経絡・熱而挾湿也・心中悪寒・陽虚也。 

―本文：《外台用》治風癲。 

 

◆本文(P135)： 

此手太陰少陰足厥陰薬也。菊花秋生・得金水之精・能制火而平木・木平則風息・火降則熱除・故以為

君。防風細辛以袪風・当帰川芎以養血・人参白朮以補気・黄芩以清肺熱・桔梗以和膈気・茯苓通心気

而行脾湿・薑桂助陽分而達四肢・牡蠣白礬酸斂濇収・又能化頑痰・加酒服者・以行薬勢也。 

 

◆細字： 

喩嘉言曰・治風而驅風補虚・誰不能之・至驅補之中而行堵截之法・則非思議可到。 

方用礬石以固濇諸薬・使積而不散・以漸填其空竅・則旧風尽去・新風不受矣。 

蓋礬性得冷則止・得熱則行・故又嘱以宜冷食也。 

中風入臓・最防風邪乗虚迸入心中・故以菊花為君。仲景製方・匠心独創・乃中風證首引此散。 

豈非深服其長乎。後世悉用脳麝引風入心。 

莫有知其非者・故挙金匱黒散風引二湯以明其治。脳冰片也。 

 

◆本文： 

附《金匱》風引湯……治大人風引癱瘓・小児驚癇瘈瘲・日数十発・巣氏用治脚気。 

 

◆細字： 

按黒散風引二湯・喩氏以為仲景聖方・而程雲来《金匱直解》・又云侯氏黒散風引湯・防已地黄湯・頭風

摩膏・礬石湯・所主皆非常中風歴節之證。是宋人較正附入唐人之方・遂尽刪之。 

……但癱瘓必気血不足之人。 

……昂按中風為危篤之證・古方佳者頗少…… 

☆大秦艽湯〈捜風活血降火《機要》〉(P135) 

 

◆細字： 

経曰。掌受血而能握・足受血而能歩・又脾主四肢・脾虚血弱・不能栄筋・故手足不掉也。舌為心苗・

腎脈連舌本・心火盛而腎水衰・故舌本木強也。六経形證・謂口開・手撒・目合・鼻鼾・吐沫・遺尿・

直視・頭揺・諸證也。此則外無六経形證・内無便溺阻隔・為中経絡中之稍軽者也。 

 

◆本文(P136)： 

……大抵内傷必因外感而発………風薬多燥・表薬多散・故疎風必先養血・而解表亦必固裏。当帰養

血・生地滋血・芎藭活血・芍薬斂陰和血・血活則風散而舌本柔矣。又気能生血・………脾運湿除・則

手足健矣。又風能生熱・故用黄芩清上・石膏瀉中・生地涼下・以共平逆上之火也。 

 

◆細字： 

……脾主四肢・湿則筋萎……治風有解表攻裏行中道三法・内外證倶有者・先解表而後攻裏是也。…… 

 

 

☆三生飲〈卒中〉(P136) 

 

◆細字： 

李東垣曰・中風非外来風邪・乃本気自病也。凡人年踰四旬・気衰之際・或憂喜忿怒傷其気者・多有此

證・壮歳之時無有也・若肥盛者則間有之・亦是形盛気衰而如此耳・昂按此即東垣主乎気之説。 

 

◆細字： 

《医貫》曰・観東垣之論・当以気虚為主・縦有風邪・亦是乗虚而襲。経曰・邪之所湊・其気必虚・是

也。………… 

 

 

☆地黄飲子 (P137～138) 

 

◆本文： 

治中風舌瘖不能言・足廃不能行・此少陰気厥不至・名曰風痱・急発温之。 

 

◆細字： 

風痱如癱瘓是也・劉河間曰・中風癱瘓・非為肝木之風実甚・亦非外中於風・良由将息失宜・心火暴

甚・腎水虚衰・不能制之・則陰虚陽実・而熱気払鬱・心神昏冒・筋骨不用・而卒倒無知也。亦有因喜

怒思悲恐五志過極而卒中者・皆為熱甚。俗云風者言末而忘其本也・治宜和臓腑・通経絡・便是治風。

昂按此即河間主乎火之説・蓋西北風気剛勁・虚人感之・名真中風。………・南方卑湿・質弱気虚・雖

有中證・而実不同・名類中風・宜兼補養為治。 

 

◆本文： 

……保肺以滋水源・使水火相交・精気漸旺・而風火自息矣。 

 

◆細字： 

《医貫》曰・観劉氏之論・則以風為末而以火為本・殊不知火之有余・水之不足也。劉氏原以補腎為

本・……・故治中風・又当以真陰虚為本。但陰虚有二・有陰中之水虚・有陰中之火虚・火虚者専以河

間地黄飲子為主・水虚者当以六味地黄丸為主・果是水虚・辛熱之薬・与参耆之品・倶不可加・或曰風

淫所勝・治以辛涼・何故反用桂附・使火盛制金・不能平木・而風不益甚耶。曰・此是腎虚真陰失守・

孤陽発越・若非桂附・何以追復其散失之元陽。其痰涎上湧者・水不帰元也。面赤煩渇者・火不帰元也。

惟桂附引火帰元・水火既帰其元・則水能生木・木不生風・而風自息矣…… 

 

 

☆順風匀気散〈喎邪不遂〉 

 

◆細字： 

半身不遂・偏枯也。経曰・胃脈沈鼓渋・胃外鼓大・心脈小堅急・皆鬲偏枯。男子発左・女子発右・不

瘖舌転可治。蓋心是神機開発之本・胃是水穀充大之標・標本相得・則膻中気海之宗気盈溢・分布四

臓・三焦上下中外無不周偏・若標本相失・宗気虚耗・分布不周・於経脈則偏枯不周・於五臓則瘖。口

眼喎邪者・足陽明之脈・侠口環唇・寒則筋急・熱則筋弛・左寒右熱・則左急而右緩・右寒左熱・則右

急而左緩。陽明燥金主緊縮・風病而成筋縮・木極似金・反兼勝己之化・燥之甚也。………《元戎》

曰・酒湿之病・亦能作痺證・口眼喎邪・半身不遂・舌強不正・渾似中風・当瀉湿毒・不可作風病治之

而汗也。……… 

 

◆本本： 

……邪之所湊・其気必虚・偏枯喎僻・或左或右・蓋血脈不周・而気不匀也。………疎之行之補之・而

気匀矣・気匀則風順矣………調営衛而伸筋也。…… 

 

 

☆豨薟丸 (P139) 

 

◆細字： 

喎邪語濇・風中於経也・肢緩骨痛・風而兼湿也・風痺腫痛・湿熱流注也・世俗謂之流火・即《内経》

所謂行痺痛痺也・十指麻木・気血不足・或有湿痰死血在胃中也。 

◆本文： 

此足少陰厥陰薬也・    能祛風散湿・行大腸之気・加以酒蒸密丸・気味清和・故能補甘潤腎・益気強

筋・………若風痺由於脾腎両虚・陰血不足・不由風湿而得者・亦忌服之。 

 

◆細字： 

湿去則筋強。 

 

◆細字： 

……昂按此薬不但捜風・尤能勝湿・湿去則脾胃健而筋骨強・凡中風挟湿者服之尤宜。 

 

 

☆牽正散〈牽風《直指方》〉 

 

白附子・殭蠶・全蠍 等分為末・毎２銭・酒調服。 

此足陽明厥陰薬也・…………艽防之属・可以駆外風・而内生之風非其治也。星夏之属・可以治湿痰・

而風虚之痰非其治也。三薬療内生之風・治虚熱之痰・得酒引之・能入経而正口眼・又曰白附辛可袪風。

蠶蠍鹹能散痰。辛中有熱・可使従風・蠶蠍有毒・可使破結・薬有用熱以攻熱・用毒以攻毒者・《大易》所

謂同気相求・内経所謂衰之以其属也。………… 

 

細字双行註文より 

……肝有熱則自生風・与外感之風不同。……… 

……殭蠶清化軽浮・能上走頭面・驅風散痰・全蠍直走厥陰・為治風要薬。…… 

……足陽明之脈・侠口環唇・足太陽之脈・起於眼内眥。陽明内蓄痰熱・太陽外中於風・故牽急而喎邪

也。又曰木不及則金化縮短乗之・木為金乗・則土寡於畏・故口眼喎邪・口目常動・故風生焉。耳

鼻常静・故風息焉。 

 

 

☆如聖飲 (P141) 

 

◆本文： 

治剛柔二痙・面赤項強・頭揺口噤・角弓反張・與瘛瘲同法。……… 

此足太陽厥陰薬也・………治風須順気也・………治風先活血也・………風必挟痰也・……… 

風必生熱也・………口歯属陽明・陽明実則口噤咬牙而便秘・……… 

 

◆細字： 

痙者太陽中風・重感寒湿而為病也・風則燥而動・寒則引而緊・湿則著而拘・故頭揺口噤・項強而反張

也。風挟寒則血濇無汗為剛痙。風挟湿則液出有汗為柔痙。筋急而縮為瘛・筋弛而緩為瘲・伸縮不已為

瘛瘲・俗謂之搐是也……… 

 

 

☆獨活湯 

 

◆本文： 

…此手少陰足厥陰薬也・肝属風木而主筋・故瘈瘲為肝邪・肝欲散・急食辛以散之・………心為肝子・

肝移熱於心則昏憒…………風静火息・血活神寧・而瘛瘲自已矣。 

 

◆細字： 

……木曰曲直之象也・肝虚而風乗之・入於血脈則瘛瘲・若在皮膚則為寒熱・若移邪於所生・則昏憒不

覚也。所生心也・木能生火。…… 

 

 

☆活絡丹 

 

◆本文： 

…治中風手足不仁・日久不愈・経絡中有湿痰死血・腿臂間忽有一二点痛。……… 

…《大易》所謂同気相求也・風邪注於肢節・久則血脈凝聚不行・…… 

 

 

☆消風散 (P142) 

 

◆本文： 

治風熱上攻・頭目昏痛・項背拘急・鼻嚔声重・及皮膚頑麻・癮疹搔癢・婦人血風。 

 

◆細字： 

血風者・婦人衝任二経為風襲傷・致生血病也。 

☆清空膏 (P143) 

 

◆本文： 

此足太陽少陽薬也・頭為六陽之会・其象為天・清空之位也・風寒湿熱干之・則濁陰上壅而作実矣。…

… 

 

◆細字： 

…偏頭痛者・少陽相火也・丹渓曰・有痰者多左属風属火・多血虚・右属痰属熱・多気虚。《準繩》曰・

医書多分頭痛頭風為二門・然一病也・浅而近者名頭痛・深而遠者為頭風・当験其邪所従来而治之。… 

…李東垣曰・太陰頭痛・必有痰也・少陰頭痛・足寒而気逆也・太陰少陰二経雖不上頭・然痰与気壅於

膈中・頭上気不得暢而為痛也・…… 

…丹渓曰・東垣清空膏・諸般頭痛皆治・惟血虚頭痛・従魚尾相連痛者不治・魚尾眼角也。又云治少陽

頭痛・如痛在太陽厥陰者勿用・蓋謂巓頂痛也。……王海蔵曰・熱在至高之分・当以軽剤抑之・従緩治

也・若急服之・上熱未除・中寒生矣。 

 

 

☆胃風湯 (P144) 

 

◆本文： 

治風冷乗虚・客於腸胃・飡泄注下・完穀不化・及腸風下血・又治風虚能食・牙関緊閉・手足瘈瘲・肉

瞤面腫・名曰胃風。…… 

胃風者・胃虚而風邪乗之也。風属肝木・能剋脾土・故用参朮茯苓以補脾気而益衛・当帰川芎以養肝血

而調榮・芍藥瀉肝而能和脾・肉桂散風而能平木。……故能住泄瀉而療風湿也。又曰白朮茯苓能壮脾而

除湿・川芎肉桂能入血而駆風。…… 

 

◆細字： 

胃受風気・木邪剋土・故完穀不化・謂之飡泄。胃有風湿・流入大腸・故下血。陽明胃脈入牙縫・故牙

緊。脾主四肢・故瘛瘲。胃主肌肉・故肉瞤。陽明之脈営於面・故面腫。瘛瘲手足抽掣也。瞤動也。 

《玉機微義》曰・此方名治風而実非治風・乃補血和血益胃之薬。血痢而挟湿者・実可倚仗。 

『東垣胃風湯』……喩嘉言曰・風入胃中・何以反能食・蓋風能生熱・即《内経》痺成為消中之理也。

是方能去其風不去其熱・以熱必随風而解耳。又曰必加竹瀝花粉石膏萎蕤…… 


